
   Хыçалти вăрман енчен,

Уйăх сарнă сукмакпа

Вăштăр çил утать çемçен,

Тем пуплет хăй такампа.



Уттинче пур уяни —

Кăларма хăрать пуль сас:

Ыйхăри урпа ани

Ан хускалтăр, тет, пулас...



Шурăмпуç килет, çу каçĕ

Сывлăмне сапать пĕр си...

Исленет пăрçа хутаçĕ.

Тăвăр, тет шалта пăрçи.



Ĕнтĕ çил те нурĕпе

Тайăлса ӳкет ӳпне.

Ĕнтĕркенĕ нăрă пек

Трактор тăнă кас умне...



Пĕлĕт тутăрĕ çӳçеллĕ,

Чатăр карнă пек юри.

Çын канать. Кĕлте — пуçелĕк.

Тухăçа лекет ури.

  